
A TORTA DE SEIXAO



Törta de seixao – morbida e bonn-a,

boccon gustoso – da mae Savonn-a,

da-o fêugo vivo – chêutta, indorâ

e con bon êuïo – condizionâ,

canto a têu lode, – a têu bontae

ch'a reiso celebri – tanti tortae:

cantala vêuggio – con a parlata

da brava gente – dove t'ë nata

perchè ö profûmmo – che ven da tî,

se mescce a-o sêunno – do nostro «scî».


Rigordo a Monica, – a Pasqualinn-a,

Manin a Dûxe, – a Pellegrinn-a,

penso a-i Pastellica, – penso a-i Lazzae[1]

a-e törte cade – che g'ho mangiae

e st'arregordo – me tia sciû ö chêu,

m'addescia a gôa – comme a ûn figgiêu.





	↑ Nomi di vecchi e sempre noti tortai, che avevano i loro accreditati spacci di farinata in via Cassari.

Estræto da "https://lij.wikisource.org/w/index.php?title=Pagina:Cava_in_to_remoin_1930.pdf/29&oldid=43962"

